
TROT Á KARNITINI MØGULIG 
ORSØK TIL MILDA AUTISMU

Vilmund Jacobsen

Í vísindaliga tíðarritinum 
BioEssays skrivar ein amer­
ikanskur granskari og pro­
fessari, at mildari sløg av aut­
ismu kunnu knýtast at troti 
á evninum, karnitin. 

Sagt við øðrum orðum 
heldur granskarin, at 10-20 
prosent av allari autismu 
hevur sínar orsøkir í karni­
tintroti í heilanum.

Umrøddi granskari er 
Arthur Beaudet, og hann 
er professari á deildini fyri 
mýla-og arvalæru og barna­
sjúkufrøði á Baylor College 
of Medicine í Texas í USA.

Tað vóru eitt nú gransk­
ingarúrslit frá djóraroyndum 
og arvaligum viðurskiftum 
hjá autiskum sjúklingum, 
sum førdu granskaran á 
slóðina um, at trot á karni­
tini í heilanum kann elva til 
mildari autismu, serliga hjá 
dreingjum.

Á Baylor College of Medi­
cine hava granskarar funnið 
fram til, at ein út av 350 
monnum ikki eru førir fyri 
at framleiða evnið karnitin 
í kroppinum orsakað av ein­
ari TMLHE-ílegu á X-kromu­
sominum. 

Hjá slíkum persónum er 
neyðugt við karnitinískoyti, 
um teir skulu virka virka 
optimalt.

Umleið trý prosent av 
monnunum við hesi óvirknu 
TMLHE-ílegu menna aut­
ismu. 

Sjálvt um minni enn eitt 
prosent av monnum við aut­
ismu hava brek á TMLHE-
íleguni, heldur professarin, 
Arthur Beaudet, kortini, at 
sannførandi orsøkir eru til 
at halda, at trot á karnitini í 
heilanum og møguliga trot á 
øðrum føðsluevnum annars 
kunnu elva til autismu mill­
um dreingir.

Fleiri kanningar hava 
víst, at fólk við autismu hava 
minni av karnitini í heilan­
um, enn frískir persónar 
hava. 

Tí heldur professarin, at 
trot á karnitini kann liggja til 
grunds fyri fleiri tilburður av 
autismu.

Hvat er karnitin?
Karnitin er ein aminosýra 
og eitt av høvuðsevnunum 
í proteini ella eggjahvíta­
evninum, sum protein eisini 
verður rópt.

Vanliga verður karnitin 
gjørt í likaminum við gund­
arlagi í einari av aminosýr­
unum, og karnitin er eisini 
partur av orkubrenningini í 
likaminum. 

Uppgávan hjá karnitini í 
orkuframleiðandi kyknun­
um er at flyta feittsýrur frá 
matinum, sum vit eta og inn 
í mitokondri’urnar í kyknun­
um.

Á henda hátt tálmar 
karnitinið samanstúgving 
av feitti í kroppi og æðrum.

Tað er serliga í reyðum 
kjøti og í kjøti frá kríatúrum 
annars, at vit fáa karnitin, og 
sjálvt orðið karnitin stavar 
frá tí latínska “carne”, sum 
merkir kjøt.

Nevnast kann, at tað er 
2000 ferðir meira karnitin í 
einum grammi av neytakjøti, 
enn tað er í einum grammi av 
hvítum rísi.

Fólk, sum ikki eru før fyri 
at framleiða karnitin í likam­
inum, hava brúk fyri umleið 
einum grammi av karnitini 
sum ískoyti um dagin.

Karnitin finst í tveimum 
formum í likaminum, 
L-karnitin og D-karnitin, og 
tað er bara L-formurin, sum 
er likamliga aktivur.

Um tú keypir karnitin 
sum tilskot, eigur tú at velja 
ein veitara, sum tú hevur álit 
á og sum vil tryggja, at inni­
haldið er av høgari góðsku, 
reint og uttan D-karnitin.

Aftur til autismu
Fyrstu tekini um autismu 
síggjast ofta, tá børnini eru 
millum seks og 18 mánaðir 
gomul. 

Eitt mynstur, sum er aft­

urvendandi, er, at pinkubørn 
í byrjanini uppføra seg sum 
onnur; tey smílast og eru 
sosial, til tey eru einar fimm 
til sjey mánaðar gomul. Men, 
tá børnini so gerast einar 12 
til 18 mánaðir, broytast tey 
sosialt.

Flestu børn vera fødd 
við ríkiligum nøgdum av 
karnitini, tí bæði móður­
mjólk, móðurmjólkarlíki 
(erstatningur) eins og neyta­
mjólk eru keldur til karnitin.

Tá børnini veksa og í 
størri mun fara at drekka 
fruktsevju, eta grønt og 
breyð úr kornvørum, sum 
eru fátøk fyri karnitin – og 
karnitinríkar kjøtvørur ikki 

koma upp á tal fyrr enn 
seinni – ja, so kann tað sakt­
ans henda, at heilin fer at 
líða av karnitintroti.

Í prinsippinum kunnu 
nøkur sløg av heilivági og 
plága í maga og tarmum eis­
ini minka um flutningin av 
karnitini til heilan. 

Professarin, Arthur Beau­
det, útilokar ikki, at aðrar 
arvafrøðiligar orsøkir og trot 
á føðsluevnum eisini kunnu 
vera partur av orsøkini til 
vantandi karnitin í heilan­
um.

Tað er skrásett í frá­
greiðingum um autistar, at 
hesir kunnu hava trot á eitt 
nú magnesium, zinki, selen, 

vitaminum og ymiskum øðr­
um týdningarmiklum fitisýr­
um, serliga DHA.

Karnitinríkari matur
Professarin mælir tí til, at 
fleiri kanningar verða gjørd­
ar, sum antin kunnu stað­
festa ella avsanna hansara 
tilgiting um, at trot á karni­
tini kann knýtast til mildari 
autismu.

Um tað er rætt, sum Arth­
ur Beaudet sigur í vísindaliga 
tíðarritinum, mælir hann til, 
at karnitin í størri mun verð­
ur partur av matinum hjá 
pinkubørnum.

Um tað er rætt, sum professarin, 
Arthur Beaudet, sigur í vísindaliga 
tíðarritinum BioEssays, mælir hann 
til, at karnitin í størri mun verður 
partur av føðini hjá pinkubørnum

Vilmund Jacobsen

Parkinson-sjúka er ein av mest van-
ligu sjúkunum í nervalagnum, og í 
Danmark verður sagt, at umleið 
7.300 fólk hava parkinson. 

Tað eru tó nógv fleiri, ið sum 
avvarðandi eru ávirkaði av sjúkuni. 

Miðalaldurin á teimum, sum fáa 
sjúkuna, er 61 ár, men yngri fólk 
kunnu eisini verða rakt.

Parkinsonsjúka hevur hesi 
sjúku  eyðkenni - 
• Ristingar
• Vøddastirvni
• Seinar trekar rørslur

Ymisk sjúkueyðkenni
Sjúkueyðkennini eru ógvuliga 
skift andi frá einum persóni til 
annan. Eyðkennini eru tengd at, 
hvussu leingi fólk hava verið sjúk, 
men eyðkennini kunnu eisini skifta 
frá degi til annan. 

Fólk við parkinson kunnu eitt 
nú uppliva, at tey hava trupulleikar 
við at røra seg á vanligan hátt, at 
ting henda seint og trekt, og rist-
ing ar kunnu vera í ørmum ella 
bein um.

Umframt sjúkueyðkenni, 
sum hava beinleiðis við rørslu og 
motorikk at gera, uppliva tey flestu 
við parkinson eisini svøvn órógv, 
fatanarlig sjúkueyð kenni, tung-
lyndi og maga- og tarm trupul leikar.

Ein stór landsumfevnandi kann-
ing í Danmark vísti í 2014, at júst 
tey fatanarligu og krógvaðu sjúku-
eyðkennini kunnu vera plágandi 
fyri bæði hin rakta og avvarðandi.

Ein kronisk líðing
Parkinsonsjúka er ein kronisk 
líðing, sum vindur upp á seg. Fleiri 
og fleiri heilakyknur, sum innihalda 
dopamin, farast, og tørvur verður á 
dopamini. 

Vit kunnu siga, at dopamin er 
ein evnafrøðiligur “boðberi”, sum 
flytir boð frá einari nervakyknu til 
aðra.

Dopamin er tískil neyðugt fyri 
at fáa kroppin at flyta seg, sum 
ynski ligt er.

Sum er, kann parkinson ikki 
lekjast, men við optimalari viðgerð 
kunnu sjúkueyðkennini í flestu 
førum haldast niðri, eins og lívið 
ikki neyðturviliga verður stytri hjá 
teimum sjúku.

Eins og parkinsonsjúka er ymisk 
frá einum persóni til annan, er 

eisini individuelt, hvørja ávirkan 
sjúkan hevur á hin einstaka.

Á heimasíðunum hjá parkin-
son feløgunum í Føroyum og Dan-
mark – www.parkinson.fo og www.
parkinson.dk - er kunning um 
parkinsonsjúku, vegleiðingar og 
stuðul at heinta, so hin rakti kann 
liva best møguliga við sjúkuni.

Hvat er parkinson?
Fyrstur at gera vart við hesa sjúku 
var enski læknin, James Parkin son 
í 1817, og tí eitur sjúkan parkin-
sonsjúkan. 

Sjúkan, sum rakar bæði kynini, 
hevur sín uppruna í heilanum 
og vísir seg í fyrsta lag sum risti-
lamningur.

Stívleiki og trekleiki í rørslunum 

í beinunum elvir ofta til, at gongu-
lagið verður støplandi. Hjá summ-
um verða inn ímillum rørslur 
læstar sum herðindi, og tá kemst 
ikki úr stað.

Onnur fyribrigdi, sum kunnu 
standast av sjúkuni, er eitt nú 
nógvur sveitti, nógv spýtt, harður 
magi, trupulleikar at lata vatnið og 
minni evni til kynsliga samveru. 

Tað sinnisliga verður ofta 
burturgloymt ella bert roknað sum 
eftirvirkni av sjúkuni. Sinnistyngd 
tykist mest sum at hoyra við til 
sjúkuna. 

Vitið og minnið verða ikki rakt, 
men av tí, at flest sjúk eru eldri fólk, 
kann ávirkan á minnið eisini vísa 
seg og gera tað tyngri at dragast 
við sjúkuna.

Staðfesting og lekidómur
Parkinsonsjúka verður ávíst 
við vanligari læknakanning, og 
serliga er stívleikin í limunum eitt 
høvuðstekin. Eingin blóðroynd ella 
onnur kanning kann ávísa sjúkuna.

Eingin grøðandi viðgerð er, men 
tey seinnu árini eru komin fram 
fleiri sløg av heilivági. 

Høvuðsvirkanin hjá øllum 
hesum heilivági er beinleiðis ella 
óbeinleiðis at veksa um dopaminið 
í heilanum.

Tað er týdningarmikið at venja 
vøddar og rørslur, og eisini kann 
góð nytta vera í hjálpitólum og 
fysioterapi.
Keldur: www.parkinson.dk/ www.

parkinson.fo

Parkinsonsjúka gevur 
stívleika og trekleika
Sjúkan er ein kronisk líðing. Fleiri og fleiri heilakyknur, sum innihalda dopamin, farast, og tørvur verður 
á dopamin. Dopamin er ein evnafrøðiligur “boðberi”, sum flytir boð frá einari nervakyknu til aðra

Parkinsonsjúka verður ávíst 
við vanligari læknakanning, 

og serliga er stívleikin í 
limunum eitt høvuðstekin. 

Eingin blóðroynd ella onnur 
kanning kann ávísa sjúkuna

Mynd: Tilvildarlig

FERÐSLULARMUR GER 
OKKUM MINNI AKTIV
– Jú, størri vitan, vit hava um, hvussu ferðslularmur ávirkar okkum, tess betri er tað, 
tí vitanin um hesi viðurskifti kann verða við til at fyribyrgja nakrar av sjúkunum, sum 
ferðslularmur kann elva til, sigur Nina Roswall, granskari hjá Kræftens Bekæmpelse

Vilmund Jacobsen

Nýggj gransking hjá Kræf-
tens Bekæmpelse í Dan-
mark vísir, at hugurin at íðka 
verður minni, tá fólk verða 
útsett fyri nógvum ferðslu-
larmi. Tess meira ferðslu-
larm urin er, jú minni eru 
sann líkindini fyri, at hugur 
er til at íðka. 

Í sínari gransking, sum 
fevn ir um fleiri ár, hevur 
Kræf tens Bekæmpelse fylgt 
53.555 motiónsvanum mill-
um danir, og hugt hevur 
ver ið eftir, um luttakararnir 
í kann ingini íðkaðu motión 
ella ítr ótt í frítiðini.

Úrslitini vísa, at longu tá 
kann ing ar nar byrjaðu í 1993, 
brúktu tey, sum vóru útsett 
fyri nógvum ferðslularmi, 
færri løtur til motión og ítr-
ótt enn onnur.

Ósvaraðir spurningar
Sum árini gingu, góvust 
fleiri teirra, sum vóru plágað 
við ferðslularmi, at íðka, og 
hetta vóru fólk, sum íðkaðu, 
tá kanningin byrjaði.

Fyri hvørji 10 desibel, sum 
larmurin øktist, vuksu sann-
lík indini fyri, at fólk góvust, 
við 12 prosentum.

– Framvegis eru nógvir 
ósvar aðir spurningar um, 
hvussu larmur ávirkar okk-
ara heilsu negativt. Minni 
rørsla kann vera ein av frá-
greið ing  un um upp á, hví 
ferðslu larm u r veksur um 
vand an fyri einari røð av 
álv ars lig um sjúkum, sum eitt 
nú diabetes, krabbameini og 
hjartaæðrasjúkum, sig ur 
Nina Roswall, sum starv ast 
innan gransking í krabba-
meini fyri Kræftens Be kæm-
pel se og sum hevur havt 
ábyrgd av nevndu gransking.

Granskarar hava eisini 
kann að, um larmur frá tok-
um ávirkar sannlíkindini 
fyri likamligum aktiviteti, 
men her funnu tey ongan 
sam an hang.

Vánaligur svøvnur
Í kanningunum hava gransk-
ar ar tikið hædd fyri so 

nógv um viðurskiftum sum 
gjørligt. Talan er um við ur-
skifti, ið kunnu ávirka úr slit-
ini, og her hevur eisini verið 
hugt at sosialu og fíggj ar ligu 
viðurskiftunum hjá lut tak ar-
un um.

Niðurstøðan í gransk-
ing ini er, at beinleiðis sam-
an hangur er millum larmin, 
sum luttakararnir liva í – og 
so sannlíkindini fyri at íðka 
moti ón.

Sjálvt um niðurstøðan er 
greið, vita granskarar ikki, 
hví samanhangurin millum 
ferðslu larm og vantandi 
moti ón er so eyðsýndur.

Kanningar, sum áður eru 
gjørd ar, hava víst á, at larmur 
órógv ar svøvn og órógvar so-
leið is eisini framleiðsluna av 
hor monum, sum bæði stýra 
okk ara svongd og regulering 
av matarlysti. 

Tað er eisini ávíst, at fólk, 

sum sova illa, íðka minni.
– Á henda hátt er sam an-

hang ur millum úrslitini. Um 
fólk ikki íðka og samstundis 
eta meira, tí svøvnurin er 
vána ligur, viðvirka hesir báð-
ir faktorar negativa vegin. 
Sam stundis økist vandin fyri 
nøkrum av teimum sjúk um, 
sum áður eru settar í sam-
band við ferðslularm, sigur 
Nina Roswall. 

Fyribyrging av sjúkum
Gransking hevur áður víst, 
at okkara umhvørvi hevur 
týdn ing fyri sannlíkindini at 
íðka motión, og her kann tað 
eitt nú hava týdning at hava 
at gongd til grøn øki. 

Á hinari síðuni kann so 
ferðslu larmur eisini leggjast 
til list an yvir viðurskifti, sum 
hava negativan týdning í so 
máta.

– Jú, størri vitan, vit hava 

um, hvussu ferðslu larm-
ur ávirkar fólk, tess betri 
er tað, tí vitanin um hesi 
viðurskifti kann verða við 
til at fyribyrgja nakr ar av 
sjúkunum, sum ferðslu larm-
ur kann elva til, leggur Nina 
Roswall hjá Kræftens Be-
kæm pel se aftrat.

Kelda: www.cancer.dk

Um tú dagliga 
verður útsettur 

fyri ferðslularmi, 
er størri møgu-

leiki fyri, at tú ikki 
íðkar. Tað vísir 

nýggj gransking, 
sum kann vera 

við til at greina, 
hví ferðslularmur 

veksur um 
vandan fyri 

krabba meini 
og øðrum 

álvarsligum 
sjúkum

– Ferðslularmur órógvar svøvnin og 
órógvar soleiðis eisini framleiðsluna 

av hormonum, sum bæði stýra 
okkara svongd og regulering av 

matarlysti. Tað er eisini ávíst, at fólk, 
sum sova illa, íðka minni, sigur Nina 

Roswall hjá Kræftens Bekæmpelse

Fleiri 
kanningar 

hava víst, 
at fólk við 

autismu 
hava 

minni av 
karnitini í 
heilanum, 

enn frískir 
persónar 

hava


